
Ina clamada periclitada
KEYSTONE

Ina part da la vita banduna la claustra San Jon aMüstiar – qua dovra quai
plans per nova vita. KEYSTONE

Agricultura e scolina ston
or da la claustra San Jon

(rtr) L’agricultura da la Clostra
San Jon aMüstair ed era la scolina
daMüstair che sa chatta en la clo-
stra, bandunan bain spert las ve-
glias miraglias. Cun quai bandu-
na er ina part da la vita en la clau-
stra. Uss va quai per dar nova vita
en la claustra cun dar in nov die-

ver al spazi che vegn liber da la
scolina. D’ina vart duessan pro-
ducts d’agricultura vegnir pre-
schentats a tut ils turists che visi-
tan il monument mundial da
l’Unesco. E per ils visitaders da la
claustra duess quai dar in nov
center.

(lq) 1300musicistAs e 6000 au-
diturAs han visità las 25avlas
emnas da musica ad Arosa.
Las 1300 persunas che han fre-
quentà ils curs d’ina u duas em-
nas ad Arosa per divers instru-
ments muntan in nov record,
10% dapli che l’onn passà. Ils
participants han dà circa 100
concerts. Pressapauc 6000 au-

dituras ed auditurs hajan visità
in u l’auter da quels. Dapi la
fundaziun avant 25 onns sajan
las emnas da musica ad Arosa sa
sviluppadas al pli grond festival
da quest gener en Europa, scri-
van ils organisaturs. Ils puncts
culminants d’uonn sajan stads il
seminari per flauta da pan cun
Jöri Murk e l’emna per chors.

Nov record da participants

Oz anc pli u manc sulegl
Situaziun generala: Vers saira
vegn da la Frantscha aria umida e
pli fraida.
Oz:En il Grischun fai per gronda
part aura sulegliva d’atun. Fin
mezdi brentina cunzunt en las
Prealps. En las muntognas grazia
al favugn pulit sulegliv.Tem-
peraturas en il nord fin
20, en il sid fin 17 grads.
Prognosa: En il nord da
noss chantun, en il Gri-
schun central, en Surselva, en il
sid ed en Engiadinamesemna per
gronda part surtratg ed a partir da
mezdi plievgia. Cunfin da naiv
sin 2000 sur mar. Temperaturas
enturn 6 grads. Gievgia ferm sur-
tratg ed il cunfin da naiv sa sbassa
sin 900 m sur mar.

DA CORINA CASANOVA,
CHANCELIERA FEDERALA

Questa fin d’emna ele-
gia il pievel svizzer

200 deputadas e deputads
en il cussegl naziunal. En il
cussegl naziunal na devi
dentant betg adina 200
sezs. L’emprima Constitu-
ziun federala dal 1848 fixa-
va ina represchentanza d’in
deputà per mintga 20 000
abitants da la populaziun
totala. Causa il crescha-
ment da la populaziun
s’augmentava uschia con-
stantamain il dumber da
deputads. Ils emprims
onns suenter la fundaziun
dal stadi federal dal 1848
devi 111 deputads, l’onn
1904 aveva il cussegl na-
ziunal gia 167 deputads ed
a basa da la dumbraziun
dal pievel dal 1910 è il
dumber vegnì augmentà a
187.

Per l’onn 1930 spetgava
il cussegl federal in

augment a 206 cussegliers
naziunals. Quai vulevan
ins impedir, er sch’i vess
anc gì plazza avunda en la
sala dal parlament. Ch’in
dumber adina pli elevà da
parlamentaris prolunghe-
schia las debattas e sminue-
schia la communicaziun
tranter pèr, vegniva argu-
mentà. Per consequenza
vegnia politisà dapli per

l’agen profit che per il cu-
minesser. L’onn 1931 è la
cifra da represchentanza
vegnida augmentada a
22 000 abitants, l’onn
1950 a 23 000.

La dependenza dal dum-
ber da cussegliers na-

ziunals da la populaziun
totala ha chaschunà blers
virivaris. Per exempel vule-
van tscherts parlamentaris
turitgais realisar la dum-
braziun dal pievel dal 1900
in onn pli baud, per ch’ils
sezs vegnian repartids tar
las elecziuns federalas dal
1900 gia tenor las datas de-
mograficas las pli actualas.
Sco auters chantuns urbans
era il chantun Turitg num-
nadamain creschì enorma-
main en quels onns. Ils
chantuns agrars han re-
spundì a questa pretensiun
impertinenta cun ina cun-
termoziun: En futur na
duajan ils esters pli vegnir

resguardads tar la calcula-
ziun dal dumber da depu-
tads per mintga chantun.
Ch’i saja nungist ch’il
chantun Genevra cun mo
78 724 abitants svizzers
haja il dretg d’avair set de-
putads, entant ch’il chan-
tun Friburg cun 123 898
burgais svizzers possia tra-
metter a Berna mo sis.

Il cussegl federal, il parla-ment ed ils 25 d’october
1903 er il pievel han den-
tant refusà da pigliar sco
basa per la calculaziun dal
dumber da represchentants
mo ils abitants svizzers d’in
chantun. Enfin oz vegnan
ils sezs dal cussegl naziunal
repartids sin ils chantuns
en relaziun cun lur popula-
ziun totala. Dapi l’onn
1963 è il dumber da sezs
en il cussegl naziunal fixà a
200, independentamain
dal creschament da la po-
pulaziun.

La chanzlia federala è
dapi passa 150 onns

conresponsabla che las
Svizras ed ils Svizzers pos-
sian pratitgar lur dretgs de-
mocratics. Cun questas 15
istorgias davart la democra-
zia hai jau vulì divertir Vus
ed As encuraschar da s’en-
gaschar per la libertad e per
la democrazia, tranter auter
cun ir ad eleger questa du-
mengia.

Quants sezs datti en
il cussegl naziunal?

■ CURTAS ISTORGIAS DAVART LA DEMOCRAZIA (15)

